
Pali-uni sazu’su

Heza dau gabas a tupa-un tu Sazu’su siin Qabizan, ma-aq dau ka
Sazu’su ka, haan tupa-un tu Tilapatun ta mal-asang. Ma-aq dau ka tupa-un
tu Qabizan a, haan tupa-un tu Ilitu ta mal-asang. Ma-aq a Sazu’su ka mopin
uvaz-az tu atitikis tu bunun, mopa amin a lumagq tu atikis. Ma-un amin i
qesing, maszang amin tu pindavus quu. Nai Sazu’su ka tangus tan-ali Ki
tupa-un tu Qabizan, ma-ag a oladingan i davus tu tahamis a pitmuzan i
baqusaz. Tonalumagq in a Qabizan a, situnbakun i1 Sazu’su ka tuqlu ka,
mudaan nenka munnata, sukudan nai ka hilav. Uu ka, kalatun amin a
Qabizan i baqusaz, mataz amin a Qabizan. lusga tatini dau ka Qabizan a
migqumis. Ma-ag tu haip in ti ka, minbaas a Qabizan a tan-ali ki Sazu’su.
Tataskun dau nai Sazu’su ka tunhondul a, iskamisqang in. Ma-aq nai
Qabizan a, sipal ti tatini ka, sipal ta tatini matuktuk i hondul ta. Mopa
mugalgal in a hondul a, ni-i nai Sazu’su ka laktan i hondul ta. manqanu
patnasila-an dau haan tanbaaq Si’si ta. mopa ita in nenka mal-asang.

Ma-aq a Sazu’su kun a, tutuza tu mananu maqansiap pasanpanag, ma-
ag is pakanai ta pasanpanag a pinve-un ata tutupa, mopa maputis gan a nai

ka, ni-i ata maqansiap tu duuq heza haan tanangaus tun a Sazu’su, mopa uka

gan a sadu-an a, lusga in ata tinquz-a kis panaqun in nai ta, ma-aq nenka kis
tungabin a uka sadu-an, mopa atitikis, tutuza go tu makalaskas is kuzakuza
Ki.

Hineza dau gabas haan Mungzavan ta ka Sazu’su, masmuav tu lusqa
tangageu, tangageu dau ki sinpalhahaqu, ma-aq is heza ka tisduu ka
kamingan nai ta tangeu antaban, heza nai ta ka asang, ma-aqg a lumaq a,
maninisnis amin, maszang amin tu sia subatu-an tu lumag, hineza haan Seku
tanangaus ba-av ludun ta ka inai ta melumag, maninisnis a lumaq, papia ka
sediip saduu, mamantuk tu hineza ka Sazu’zu kun haan Tevang ti, lusqa ni-i
tu niap tu mavia tu min-uka in, silaluan a Puut un tupa tu pit-aminun dau
mita Bununtuza ka Sazu’su kun mapataz.

Miliskin saak tu na ni-i ki, kapisingun nopa nenkun i imita tu
madadengaz ge, paaq pu-un tataqu ka madadengaz un tu asa kis mudandaan
haan libus tu mananulu dau ki sazu’su, ma-ag is tonadiip in ata ka, tisqa
sanhapav mapataz mita, paag pu-un, duug is san pakada-an nopa nenka Ki

Is-ataz tu halang a, paaq pu-un malatpu min-uka.

